Занятак па адукацыйнай вобласці «Дзіця і грамадства» (старшая група)
Тэма: «Буслік верны Беларусі»

Аўтар-складальнік: Шэндзерава Алеся Іванаўна, 

                                выхавацель дашкольнай адукацыі дзяржаўнай 
                                         установы адукацыі “Яслі-сад № 5 г. Рагачова”

Праграмны змест. Фарміраваць прадстаўленні аб прыродных сімвалах (сасна, бусел, зубр, канюшына, васілек, кветка лёну) як прадстаўніках флоры і фаўны Беларусі; пазнаёміць з асаблівасцямі бусла, якія адпавядаюць беларусам:  вопратка з элементамі колераў нацыянальнага арнаменту (чырвоны, белы, чорны),  клопаты аб дзіцяці, любоў і прыхільнасць да родных мясцін; стымуляваць да прагаворвання вершаваных радкоў; развіваць моўнае пачуццё пры тлумачэнні складаных слоў (даўганогі, землямер), складаных для ўспрымання слоў (сімвал, каўнер, прымкнуў, зязюля, і інш); практыкаваць у вымаўленні гукаў «ў» (схапіў, уздыхнуў, праглынуў і інш), «дз» (дзеўбануў, мядзведзь, дзікія і інш); выхоўваць сяброўскія адносіны дзяцей паміж сабой, павагу і любоў  да прыродных сімвалаў беларускага народа.

Матэрыял і абсталяванне: буслік (цацка); беларускі арнамент; выявы сімвалаў: бусел, зубр, васілёк, канюшына, сасна, кветка лёну (фармат А4); выявы –сябры да сімвалаў: чапля, журавель, зязюля; мядзведзь, ліса, воўк; ландыш, рамонак, званочак; цімафееўка, трыпутнік, палын; бяроза, дуб, елка; пшаніца, авёс, ячмень (фармат А5); мальберты (6 шт); стол; медальён бусла; фанаграма: клёкат бусла, музыка да гульні; лісты паперы з сілуэтамі буслоў (па колькасці дзяцей)

Ход.

(Бусел клякоча ). А што гэта мы чуем? Хто клякоча?

Гэта велічная, грацыёзная птушка - адна з самых каханых і ўшанаваных у беларусаў. Лічыцца, што яна раней была чалавекам, і што гэтая разумная птушка разумее чалавечую мову, яна – мудрая, справядлівая і  адчувальная, як і мы звамі, і ўсе беларусы.   

(паказаць арнамент)

У гэтай птушкі афарбоўка апярэння, дзюбы, ног адпавядае колеру беларускага арнаменту, таму беларусы яе вызначылі сваім сімвалам. Паслухайце пра яе вершаваныя радкі:

Чырвоная дзюба,

Чырвоныя пяты.

Цела ўсё бела

А на крылах, паглядзі,

Вісяць чорныя махры.

Можа здагадаліся, што гэта за птушка? (з’яўляецца буслік)

 (Разам з дзяцьмі і буслікам выхавацель паўтарае вершаваныя радкі) 

Бусел можа плакаць сапраўднымі слязьмі і спраўляць вяселлі, нібы людзі. Буслы даглядаюць і клапоцяцца аб сваіх дзецях так, як вашы бацькі клапоцяцца пра вас.

А вы ведаеце, што бусел умее доўга стаяць на адной назе? І ён гэта робіць з вечара. Вось так з вечара прымкне і на адной назе засне (паказ выхавацеля).
Зараз мы ператворымся ў буслоў  і пабачым, хто больш прастаіць на адной назе. Буслы паважна ходзяць, вымаўляюць  словы:

Бусел з вечара прымкнуў – 

На адной назе заснуў.

Ды забыў нагу змяніць,

         Так да раніцы і спіць. 

На апошняе слова трэба стаяць на адной назе. Хто дакранецца да падлогі,  той выбывае з гульні. Буслік будзе сачыць за правіламі гульні.

Трэба трымаць раўнавагу. (3 разы)

А яшчэ бусел –гэта даўганогі землямер. А як вы лічыце, даўганогі – гэта які? Якія вы словы чуеце ў слове “даўганогі”? (даўгія ногі) А ў слове “землямер”? (зямлю мерае). А чым бусел харчуецца? (рознымі казуркамі - насекомыми, жабамі ,мышамі, гадзюкамі і гэтак далей). Жаб ён вельмі любіць. Ён іх хапае за каўнер (воротник) вострым носам, вось так (паказвае буслік, а дзеці паўтараюць):

              Даўганогі землямер

    Схапіў жабу за каўнер,

    Вострым носам дзеўбануў,

    Уздыхнуў і – праглынуў. 
          Але, што гэта наш бусел засумаваў? Ён жаліцца мне, што ў яго няма сяброў. Бусел –гэта не проста птушка, гэта адзін з прыродных сімвалаў нашай Беларусі. Але ён не адзіны, зараз я вас пазнаёмлю з астатнімі прыроднымі сімваламі (Выхавацель па чарзе адкрывае на мальбертах зубра, сасну, бусла, канюшыну, кветку лёну, васілёк. Дзеці называюць кожны з сімвалаў; калі патрэбна, выхавацель дапамагае назваць сімвалаў па-беларуску).  

           І вось яны сабраліся ўсе разам і хочуць знайсці для сябе сябра. Дапаможам ім? Так. Трэба падабраць кожнаму сімвалу сябра. Напрыклад: кветка лёну  -  гэта сельскагаспадарчая расліна, сябрамі  таксама будуць сельскагаспадарчыя  расліны: авёс, ячмень, пшаніца. (Дзеці знаходзяць расліны і прыносяць да кветкі лёну).

           Канюшына гэта трава – і сябрамі для яе будуць іншыя травы: трыпутнік, палын, цімафееўка.  (Дзеці знаходзяць травы і прыносяць да канюшыны).

Выхавацель прапануе самастойна знайсці сяброў да сасны (дрэвы: дуб, бяроза, елка); да бусла (птушкі: чапля, журавель, зязюля);  да зубра (дзікія жывёлы: мядзведзь, воўк, ліса); да васілька (кветкі: рамонак, званочак, ландыш). 

           Усе задаволены. І наш бусел таксама  ўзрадаваўся  сябрам.   Але ён прагаладаўся, яго трэба пакарміць. А што ён любіць есці больш за ўсё? (жаб)

           Зараз мы пачастуем бусла жабамі, але іх патрэбна злавіць. Станьце ў кола,  наш буслік абярэ вядучага – бусла. Заплюшчыце вочы (выхавацель вешае медальён бусла на аднаго з дзяцей). Адкрыйце вочы. Круг - гэта наша балота, у якім жывуць як буслы, так і жабкі. Жабкамі будць Ваня, Таня, Саша – яны знаходзяцца ў балоце.  А бусел у пачатку гульні ходзіць вакол балота і назірае. Як толькі мы падымем рукі ў гору, бусел пачынае хапаць жабак – пляміць,  а жабкі ўцякаюць ад бусла з балота – зноў у балота. Далека ад балота не бягуць. Каго бусел запляміў, той становіцца ў кола.

              Даўганогі землямер

    Схапіў жабу за каўнер,


    Вострым носам дзеўбануў,

    Уздыхнуў і – праглынуў.  ( 3 разы)

А зараз я прапаную вам яшчэ раз паглядзець на прадстаўнікоў прыродных  сімвалаў Беларусі.  Кожны сімвал можа пра сябе расказаць шмат чаго цікавага. Беларусы іх вызначылі як самых значных у сваім жыцці, працы і адпачынку. Сёння  ў гасцях быў адзін з прадстаўнікой прародных сімвалаў  - бусел – гэта  птушка, якая заўсёды вясной  вяртаецца да свайго гнязда на сваю Радзіму, якую ён вельмі любіць і шануе, як і мы з вамі.

          А з якім сімвалам вы б жадалі пазнаёміцца ў наступны раз? (выслухаць прпановы дзяцей). Буслік вам даруе сілуэты буслоў, якія вы размалюеце чырвоным, белым і чорным колерамі.
Скажам бусліку “Да пабачэння!”.

